КОМИ РЕСПУБЛИКАСА ЙÖЗÖС УДЖÖН МОГМÖДӦМӦН ВЕСЬКÖДЛАНІН ЙЫЛЫСЬ ПОЛОЖЕНИЕ
I. Панас
1. Коми Республикаса йöзöс уджöн могмöдӧмӧн веськöдланін (водзö - Веськöдланін) лоö Коми Республикаса олöмö пöртысь власьт органöн, кодi йöзöс уджöн могмöдан юкöнын пöртö олöмö канму политика, йöзöс уджöн могмöдан юкöнын сетӧ канму услуга, а сідзжö лоӧ Коми Республикаса олöмö пöртысь власьт уполномочитӧм органӧн, коді Коми Республикаса мутасын дöзьöритö да видзöдö:

1) урчитöм мында квотаöн вермытöмъясöс удж вылö босьтöм бöрся, мый серти эм инӧд нуöдны прöверкаяс, сетны быть збыльмöдöм вылö предписаниеяс да гижны сёрнигижӧдъяс;
2) вермытöмъясöс уджтöмалысь лыдö пасйöм бöрся;

3) йöзöс уджöн могмöдан юкöнын канму гарантияясöн могмöдöм бöрся, канму гарантияяс кындзи, кутшöмöс урчитöма «Россия Федерацияса йöзöс уджöн могмöдöм йылысь» Россия Федерацияса Оланпаслöн 7 статьяын 3 пунктса 11 пунктулöн.

2. Веськӧдланін аслас уджын мыджсьö Россия Федерацияса Оланподув, федеральнӧй оланподув оланпасъяс, федеральнöй оланпасъяс, Россия Федерацияса Президентлöн да Россия Федерацияса Веськöдлан котырлöн нормативнöй инӧда актъяс вылö, Коми Республикаса Оланподув, Коми Республикаса оланпасъяс, Коми Республикаса Юралысьлöн нормативнöй инӧда актъяс да Коми Республикаса Веськöдлан котырлöн нормативнöй инӧда актъяс вылö, а сiдзжö тайö Положение вылö.

3. Веськӧдланін вöчö ассьыс уджсö кыдзи ас кежас, сідзи и федеральнöй олöмö пöртысь власьт органъяскöд, Коми Республикаса канму органъяскӧд, меставывса асвеськöдлан органъяскöд, ӧтйӧза ӧтувъяскöд да мукöд организациякöд йитöд кутöмöн.

4. Веськӧдланін видзӧм вылӧ рӧскодыс могмӧдсьӧ сьӧмӧн Коми Республикаса республиканскӧй сьӧмкуд тшӧт весьтӧ да йöзöс уджöн могмöдан юкöнö федеральнӧй сьӧмкудйысь воöм Россия Федерацияöн сетöм уджмогъяс   збыльмӧдӧм вылӧ субвенцияясӧн.

5. Веськöдланiн лоö юридическöй кывкутысьöн, сылöн эм печать Коми Республикаса канму канпасӧн да аслас нимпасöн коми да роч кывъяс вылын, урчитöм образеца мукöд печать, штамп да бланок, Россия Федерацияса оланпастэчас серти восьтöм тшöтъяс.
6. Веськöдланiн пӧртӧ олӧмӧ йöзöс уджöн могмöдан юкöнын Коми  Республикаса канму казённӧй учреждениеяс, Коми Республикаса асшӧр канму учреждениеяс серти учредительлысь могъяссӧ да уджмогъяссӧ (водзӧ - канму учреждениеяс).
7. Веськӧдланінлӧн инпас (юридическӧй инпас): Сыктывкар, Интернациональнӧй ул., 108а к.
II. Шӧр могъяс
8. Веськӧдланінлӧн шӧр могъясӧн лоӧны:

1) видзны республикаса удж рынокын зумыд да веськӧдлана ситуация;

2) отсавны удж корсьысь гражданалы аддзыны удж;

3) могмӧдны удж корсигӧн да кадысь водз пенсия вылӧ петігӧн уджтӧмалысь гражданаӧс социальнӧй отсӧгӧн;

4) кыпӧдны удж качествосӧ налысь, кодъяс вӧзйӧны ассьыныс услугаяссӧ удж рынокын;

5)  бурджыка ышӧдны уджавтӧм гражданаӧс удж дорӧ.
 Коми  Республикаса  Веськӧдлан котырлӧн 

